
PRESENTASJON

Nordbygdene barnehage er ein kommunal heildagsbarnehage med to avdelingar;  Leveldtun (1-3 år) og Leikvollen (3 –6 år). 
I år er det 19 barn på Leveldtun (av desse er 12 barn under tre år) og 
26 barn på Leikvollen. 
Barnehagen vår har vore i drift sidan oktober 1989, så til hausten har me 20 års jubileum!! 

Barnehagen ligg vegg i vegg med Leveld skule, og har eit tett samarbeid m/skulen når det gjeld felles uteleikeplass, bruk av gymsal, felles

personalrom, turområde m/lavvo og faste morgonsamlingar kvar måndag. Rundt oss har me ei levande bygd med gardsdrift, husdyr, ulike

arbeidsplassar og flotte naturområde. Dette er noko barnehagen vår vil nytte oss av gjennom året.

OMBYGGING OG PÅBYGGING AV LEVELDTUN
Våren-08 kjøpte Ål kommune grendehuset Leveldtun, og det er no sett av midlar til ombygging av underetasjen til ein permanent to-avdelings barnehage. Leveldtun skal framleis også tene som grendehus for bygda og gymsal/teaterscene/forsamlingslokale for Leveld skule.

Byggekomiteen har hatt sine fyrste møter. Arkitekten jobbar pr. i dag med eit utvida skisseprosjekt som inkluderar byggjesteg to inn mot skulen og grendehuset. 
Teikningane av barnehagen i underetasjen (byggesteg ein) er så godt som ferdige, men me meiner det er viktig og kunne sjå heilskapen før bygginga tek til. Truleg blir det ikkje byggestart før våren 2010. 
PERSONALET

Det er 12 stk. vaksne med varierte stillingsstorleikar som skal vera saman me barna dette året; 1 styrar, 3 pedagogiske leiarar og 1 fagarbeidar og 

7 assistentar. 160 % av stillingane er styrkingstiltak i barnegruppene.
	Leveldtun:
	Leikvollen

	Elin Torsgard - ped.leiar 100 %

Elin Elisabeth Hjelmsø – ped.leiar 100%

Åshild Stein – assistent 100 %

Wenche Kolbjørnsgard – assistent 60 %

Mona Lisa Bu – assistent 80 %

Ann Beate Skavhaug – assistent 60 %
	Svanaug Lie Brattegard – ped.leiar 80 %

Torunn Hansen – fagarbeidar 100 %

Ingunn Granli  – assistent 100 %

Ingebjørg Isungset – assistent 80 %

May-Rose Brattegard –assistent 60 %



	Einfrid Hagen – styrar 100 %



Faste vikarar som vert nytta i barnehagen vår: 
· Janne Birgitte Grøthe
· Gunn Åshild Håheim
· Kari Berg Hovda
 BARN OG PERSONALET FORDELT PÅ AVDELINGAR OG DAGAR
(pr. 17.august 2009)

LEIKVOLLEN:

	TRYGT OG UTVIKLANDE MILJØ I EIT
SOSIALT FELLESSKAP PREGA AV GLEDE!


Vårt pedagogiske grunnsyn byggjer på at alle menneske , - tross alder og meiningar, er like mykje verd, skal respekterast og har utviklingspotensiale.

”Ingen kan alt – men alle kan noko – og alle kan lære noko nytt !!”

Difor legg Nordbygdene barnehagen vekt på at:

1) BARNA


- skal verte respekterte og anerkjente for den dei er og det dei gjer


-  skal oppleve å bli teke vare på og bli sett av andre kvar dag


-  skal møte ein barnehage der det er rom for humor og glede


-  skal gjennom engasjerte, motiverande og tydelege vaksne utvikle seg,


   få nye opplevingar, verte nysgjerrige og undrande til livet omring oss

2) FORELDRE


- skal kjenne seg velkomne og respekterte i barnehagen vår


- skal møte ein barnehage som vektlegg openheit, tillit og likeverd


- skal få informasjon som er viktig i høve deira barn


- skal få høve til å ta opp/drøfte tema som er interessant for dei

- skal vere aktivt deltakande i barnehagen ved å stille opp på ulike 


  møter, arrangement og tilstellingar som barnehagen/FAU lagar til

3) PERSONALET


- skal kjenne seg viktig og verdifull på jobb 


- skal ha ein arbeidsplass der trivsel, fellesskapskjensle, respekt for 


  kvarandre, humor og glede står i fokus


- skal oppleve openheit, og det skal vere rom for å gje kvarandre


   konstruktive tilbakemeldingar

  - skal oppleve å vere i utvikling ved å få fagleg påfyll/rettleiing
ÅRSPLAN 2009/2010
Alle barnehagar skal ha ein årsplan som inneheld informasjon om korleis barnehagen vil arbeide for å oppnå målsetjingane i rammeplan. Her vil me koma nærare inn på innhald og arbeidsmetodar i barnehagekvardagen, fagområde me vil vektleggje, spesielle aktivitetar og tradisjonar me skal ha i løpet av året, samt dokumentasjon og vurderingsarbeid me vil leggje vekt på.

Årsplan er eit viktig arbeidsreiskap for personalet og eit godt utgangspunkt for foreldre til å kunne få kunnskap om og evt. påverke innhaldet i barnehagen. 

Nordbygdene barnehage sin årsplan fylgjer barnehageåret, og skal vere ferdig til utlevering seinast 20.september. 

MÅNADSPLAN

I forkant av kvar månad vert det sendt ut ein månads-info med informasjon til føresette. Denne inneheld ei oversikt over kva som skal skje i vekene som kjem, generell informasjon frå styrar og ei kort oppsummering av kva som har skjedd på avdelinga den siste tida.  
All informasjon som står her reknar me med at alle foreldre les, samt skriv og beskjedar som vert hengt opp på oppslagstavler i garderobane. 
Dersom det vert behov for å gjere endringar på månadsplanen vår, vert dette skrive med raud penn på planen som er oppslått i yttergangen. 
TIPS 1: La det blir ein vane å ta ein titt på oppslagstavlene når du er innom!!

TIPS 2: Putt alle info-brev frå barnehagen inn i ein eigen perm. Kan vere kjekt å  

             ha seinare på året.....

VEKEPLAN

I løpet av ei veke er det fleire faste gjeremål og aktivitetar som skal gjennomførast i barnehagen. Me har difor laga oss ei vekeplan som synleggjer nokre av dei planlagde aktivitetane gjennom veka. 
	Måndag
	Tysdag
	Onsdag
	Torsdag
	Fredag

	Morgonsamling m/skulen i gymsalen

Kl. 8.45 
	
	
	
	

	Internt leiarmøte
(styrar+ped.leiar)

9.30 – 11.00
	
	
	5-årsklubb
(partalsveker)
	5-årsklubb
(oddetalsveker)

	Avd.møter
12.45 – 14.15
Leveldtun-oddetalsveke
Leikvollen- partalsveke
	Internt samarb.møte
13.00 – 14.00
	
	
	


Me har i år utvida barnegruppe på begge avdelingane, og meiner difor det er naudsynt å dele barna opp i mindre grupper delar av dagane. Dette kjem til å gjerast på fleire måtar. Både innan eigen avdeling, men også på tvers av avdelingane og aldersgruppene. (følg med på månads-infoèn)
Faste aktivitetar i delte grupper vil t.d. vere:
Turdagar - både planlagde og spontane turar i nærområdet til barnehage.

Basesamling - aktivitetar, leik og prosjekt i aldersinndelte grupper. Ei viktig målsetjing på basesamlingane er å legge til rette for samtale og opplegg som høver for dei ulike aldersgruppene, samt få barna meir aktive med på å legge føringar for innhaldet i det me har fokus på. 

Språkverkstad – ”stasjonar” med ulike aktivitetar, oppgåver og leikar som stimulerar språkutvikling.

Gymsalen – fysisk aktivitet og teater-/dramaleik.

DAGSRYTME                                                               
Ingen barnehagedagar er like, og difor vil dette berre vere ei rettesnor med høve til fleksibilitet og variasjonar for både barn og vaksne.  Alle klokkeslett er ”ca. tider.”  Me ynskjer at alle barna skal vera her i frå kl. 9.30 til 14.00. Sjølvsagt kan de koma seinare på dagen el. hentast før, men då er det fint om me får beskjed. Dei yngste barna på Leveldtun vil frå starten av ha ei meir individuell dagsrytme som høver til deira eigen mat- og soverytme heime. 

 7.30 –  Begge avdelingane opnar 
 8.00 – 9.00    – frukost (for dei som ynskjer)

 9.00 – 11.30   – leik ute/inne, aktivitetar/gruppedeling

           11.30   - rydding, samling, vask av hender
11.45 – 12.30 – felles dugurd

12.30 – 14.30 – kvilestund, soving, leik ute, aktivitetar/gruppedeling
14.30 – 15.00 - fruktmåltid (evt. ekstra mat for dei som ynskjer)

15.00 – 16.30 – leik ute/inne

16.30 –  Begge avdelingane stenger

INNKØYRING-OG BLI-KJEND-TID

Nytt barnehageår startar måndag 17.august. Frå denne datoen startar innkøyring og bli-kjend-tid for dei nye barna. Når de kjem til barnehagen fyrste dagen, vert alle nye barn møtt av sin primærkontakt. Denne kontaktpersonen har ansvar for å vise dykk rundt i barnehagen, følgje barnet opp i kvardagen og verte godt kjend med vanar og rutinar som barnet har heime. Målet er at barna skal finne seg til rette og verte trygg på den nye kvardagen så raskt som råd. 
Kor lang innkøyringstid kvart barna treng, er heilt individuelt. Det er viktig at foreldre har sett av tid til å vera saman med barnet i starten, og at dagane ikkje vert for lange. Alle nye barn får eit tidspunkt for fyrste oppmøtet. Vidare vert det gjort individuelle avtaler med kvar enkelt familie. I løpet av dei fyrste vekene ynskjer pedagogisk leiar å ha ei foreldresamtale i høve nye barn.

PRAKTISK INFORMASJON

Opningstid. Begge avdelingane er open frå kl. 7.30- 16.30. Av praktiske årsaker hender det at me slår avdelingane saman på slutten av dagen. Det vil då stå ein beskjed på ytterdøra. 

Utvida opningstid. Dersom nokon har behov for utvida opningstid enkelte dagar, er det høve til å gjere avtale om dette med pedagogisk leiar. Ei eventuell fast ordning over lengre tid må drøftast med styrar.
Kjøp av ekstra dag. Dersom det er ledig kapasitet på enkeltdagar, er det høve til å kjøpe ekstra dag. Pris: 153,-kr. Det er difor viktig at foreldre gjev beskjed til barnehagen dersom de veit at barnet skal ha fri, er sjuk el. av andre grunnar ikkje kjem i barnehagen. Då har andre høve til å nytte den ledige plassen.

Byttedag. Er det ledig plass, kan foreldre bytte ein barnehagedag mot ein annan dag utan ekstra kostnad. Gjer avtale med pedagogisk leiar. 

Endring eller oppseiing av plass. Varige endringar el. oppseiing av plassen må gjerast skriftleg til oppvekstkontoret i Ål kommune. Eigne skjema vil du finne i garderoben på begge avdelingane. Oppseiingsfristen er normalt 1 månad. Det er ikkje høve til å seie opp plassen innanfor barnehageåret etter 1.april.

Feriar og fridagar. Barnehagen vår har feriebarnehage i romjula, påskeveka og om sommaren. I veke 29 har me stengt, men me har eit samarbeid med Torpo barnehage dersom nokon ynskjer plass denne veka. 

I utgangspunktet skal alle barn ha 4 veker ferie i løpet av eit barnehageår. 

(1 veke = 5 samanhengande dagar) Dersom desse ferievekene ikkje vert tatt ut, vert det pårekna ekstra betaling. Jul og påske er til saman å rekne som ei ferieveke. Styrar sender ut eiga påmelding til feriebarnehagen.

Planleggingsdagar. Barnehagen har stengt 5 planleggingsdagar pr. barnehageår. 

I år vert det: -   torsdag 1.oktober-09
· måndag 16. november –09  (interkommunal kursdag)

· fredag 4. januar -10
· 2 dagar i august-10 rett før oppstart på nytt barnehageår
(med føresetnad om godkjenning i Samarbeidsutvalet)

Mat og drikke. Det vert servert tre måltid i barnehagen kvar dag.

Frukost for dei som ynskjer det fram til kl. 9.00, felles dugurd for alle kl. 11.30 og fruktmåltid/ekstra mat for dei som ynskjer kl.14.30. 
Alle får mjølk og frukt kvar dag. 
Matordninga er elles ulik på avdelingane: 

       LEVELDTUN: Ta med nistemat til alle måltid barnet skal ha.

 
 (1 - 3 år)    Ca. eit fellesmåltid pr. veke laga av personalet (sjå månads-info)
       LEIKVOLLEN: Alle måltid vert kjøpt inn og ordna av personalet.

           (3 - 6 år)     Ta med nistemat på turdagar. (sjå månads-info)
Foreldrekasse. Dette er pengar foreldra betalar inn til innkjøp av mat som vert servert i barnehagen, evt. til mindre utgifter på turar og utflukter. (saft, is o.l.)

Foreldrerådet vedtek nye prisar på foreldremøtet i september -09.

Styrar sender ut brev med prisar + kontonummer i etterkant av møtet. 
Bursdagsfeiring. Me vil feire bursdagen til alle barna i løpet av barnehageåret. Dagen vert feira med flagg, bursdagssamling og noko godt til dugurd. Bursdagsbarnet får sjølv velje kva mat som skal lagast. Me har tre sunne alternativ med lite sukker: bollar, fruktsalat eller pinne-mat m/salte kjeks. 
                                                                                                 [image: image7.jpg]



Private bursdagsfestar. Dei fleste barna vil sjølvsagt arrangere private bursdagsfestar. Me ynskjer ikkje at invitasjonar til private bursdagsfestar vert delt ut til barna her i barnehagen. Me vil også oppfordre foreldre til å tenke heile årskull (enten gutar eller jenter) dersom bursdagsfesten blir lagt til ein vanleg barnehagedag.
Ekstra klede/private kremar o.l.  Det er fint om barnet har med seg ekstra tøyskift i barnehagen. Det er fort å verte våt når me leikar og har det kjekt.

Det kan også vera greitt å ha på seg innesko el. tøflar i barnehagen. 

Solkrem og kuldekrem til barna må de sjølve ordne med. Det kan gjerne stå i hylla til barnet, men hugs å merk tubane med namn.

Namning av klede. Det er viktig å namne klede, sko og dressar m.m. Det er fort å blande saman klede, ta feil med seg heim eller at mykje klede blir liggande att i barnehagen. Det finst bestillingsskjema på greie namnlappar i begge garderobane om de ynskjer å bestille slike. Elles kan ein merketusj nyttast. 
Private leiker. Me ynskjer ikkje at barna tek med seg private leiker til barnehagen. Det er fort at desse kan verte øydelagt, og det kan også skape situasjonar barna i mellom som ikkje er ynskjeleg. Fordi me veit at mange barn ofte ynskjer å ha med private leiker, arrangerar me eigne ”ha-med-dagar” i blant. (sjå månads-info)

Kosedyr o.l. for dei yngste barna er sjølvsagt noko anna. 

Medisineringsskjema. Foreldre/føresette må fylle ut skjema for medisinering dersom barnet skal ha medisin i løpet av dagen. Dette gjeld alt frå hostesaft til augedropar. Ta kontakt med tidlegvakta på avdelinga. 
Det finst eigne skjema for barn med kronisk sjukdom som t.d. allergi og astma.

Parkering ved bringing og henting. Leikeplassen rundt skulen/barnehagen vert nytta av barn i tida 8.00 – 16.30. Foreldre som kjem med bil i denne tida, må difor parkere ved busshaldeplassen.

NB!!  1) Viktig å parkere slik at det er plass til flest mogleg bilar.

        2) Ingen barn har lov til å gå utanfor gjerdet el. på parkeringsplassen utan 

            vaksne. Foreldre har ansvar for barnet til det er kome trygt inn i 

            barnehage, og likeeins med ein gong barnet er henta. 

        Me ynskjer alle eit fint barnehageår, og ber om at de tek kontakt med oss om det er noko de lurer på eller 
noko de ynskjer å drøfte med oss !!
KORLEIS KOMA I KONTAKT MED OSS?

Adresse:  Nordbygdene barnehage, Leveld, 3570 ÅL
Tlf:    32 08 43 13                        Mobil (på tur) :   41 55 41 97

Email: nordbygdene.barnehage@aal.kommune.no
Styrar: Einfrid Hagen – tlf. 32084311 / 91769840

